
ՀՀ վարչապետի ս/թ դեկտեմբերի 12-ի N 02/16.2/19203-13 

հանձնարարականի կապակցությամբ
Հարգելի պարոն Գաբրիելյան    
Հայաստանի Հանրապետության ֆինանսների նախարարությունը «Վարչական իրա​վախախտումների վերաբերյալ Հա​յաստանի Հանրապետության օրենս​գրքում լրացում​ներ կատարելու մասին» և «Փրկարարական ծառայության կանոնա​գիրքը հաս​տատելու մասին» ՀՀ օրենքների նա​խա​գծերի լրամշակված տարբերակի վերաբերյալ հայտնում է հետևյալը. 

«Վարչական իրավախախտումների վերաբերյալ Հա​յաստանի Հանրապետության օրենս​գրքում լրացումներ կատարելու մասին» ՀՀ օրենքի նա​խա​գծի վերաբերյալ դի​տո​ղու​​թյուն​ներ և առա​ջար​կություն​ներ չունենք:

Ինչ վերաբերում է «Փրկարարական ծառայության կանոնագիրքը հաստատելու մա​սին» ՀՀ օրենքի նա​խա​գծին (այսուհետ` Նախագիծ), ապա հայտնում ենք հետևյալը.
1. Նախագծի 22-րդ հոդվածի 10-րդ կետի 3-րդ ենթակետից անհրաժեշտ է հանել «դրա​մա​կան բավարարման» բառերը` միաժամանակ նշված ենթակետում հստակեցնելով «և այլ նյութական բավարարման տեսակների» արտահայտությունը:
2. Նախագծի 23-րդ հոդվածի 6-րդ կետում «ընթացիկ բավարարման» արտա​հայ​տու​թյունն անհրա​ժեշտ է հստակեցնել:

 3. Նախագծի 71-րդ հոդվածի 4-րդ մասով նախատեսվում է նշված հոդվածով սահ​ման​ված պատճառված վնասի չափի և փրկարարական ծառայողի աշխատավարձից պահում​ների չափի տարբերությունը ծախսագրել պետական բյուջեից հատկացված միջոց​ների հաշ​վին` իրավասու հրամանատարի (պետի) հրամանով, ինչը գտնում ենք անընդու​նելի և առաջարկում Նախագծի նշված հոդվածի 4-րդ մասը հանել:

